
"itt sena ilu bhal
5 dan iz-zmien, Dun
A ¥ A Gorg Preca kien

ghaddej mill-prova tan-nar
ta” hajtu meta I-Knisja Malti-
ja ta’” dak iz-zmien, im-
mexxija mill-Isqof Mawru
Caruana, fethet inkjesta fuq
is-So¢jeta  tal-Museum, li
Preca kien waqqaf f1-1907.
IX-XHIEDA
TAL-KAPPILLAN
TAL-HAMRUN

Din kienet xhieda impor-
tanti ghax is-Socjeta tal-Mu-
seum kienet bdiet proprju
fil-Hamrun u Dun Gorg kien
sacerdot fil-Parrocca tal-
Hamrun. Il-Kappillan Mus-
cat kellu stima kbira ta” Dun
Gorg u s-Sogjeta mwaqgfa
minnu.

Id-Disa’ Sessjoni, 7 ta’
April, 1916. Jidher il-Wisq
Reverendu Sacerdot Dun
Guzepp Muscat, Kappillan
tal-Hamrun, li taht gura-
ment se jixhed.

Kummissjoni: Kemm
hemm mill-hekk imsejha
“muzewijiet”  fil-parrocca
tieghek? (Fl-Atti tal-Kurja
hemm biss it-twegibiet tax-
xhieda, imma mill-kliem li
bih jibdew iwiegbu wiehed
fa¢ilment jassumi x’kienu I-
mistogsijiet)

Kappillan  tal-Hamrun:
Fil-parroc¢ca tieghi jezistu
tliet muzewijiet ghas-subien
u wiehed ghall-bniet.

Kummissjoni: X'tikkum-

menta fuq l-imgiba tas-sogji
tal-Muzew?

Kappillan  tal-Hamrun:
Lis-so¢ji li jifformaw dawn
il-muzewijiet nathom,
kemm superjuri kif ukoll di-
pendenti, u huma lkoll ta’
kondotta mill-aqwa, u kwa-
zi kollha jitqarbnu kuljum.

Kummissjoni:  X'tikkum-
menta fuq it-tfal li jattendu
I-Muzew?

Kappillan  tal-Hamrun:
Kull nhar ta’ Hadd, it-tfal
taghhom jigu I-Oratorju
ghall-Quddiesa u ghat-Tqar-
bin, u waranofsinhar ghar-
ruzarju.

Kummissjoni: X’tikkum-
menta fuq it-taghlim kif isir
fil-Muzew?

Kappillan tal-Hamrun: L-
iskop ta’ dawn il-muzewijiet
huwa t-taghlim tal-katekiz-
mu kif ukoll I-edukazzjoni
Kattolika tas-subien u l-bni-
et. It-test tad-duttrina ghat-
tfal kien approvat minni. It-
teologi (kif kienu jissejhu s-
sogji), izda, juzaw xi noti
migburin minn Dun Gorg
Preca, jew minn xi so¢ji oh-
rajn tieghu. Dawn jagsmu
flimkien siltiet mill-Evangel-
julijispjegaw lit-tfal f’forma
ta’ prietka jew konferenza.
Jiena moralment cert 1i ma
jghallmux hwejjeg kontra 1-
fidi. Id-direzzjoni interna
taghhom tinghata mill-qas-
sisin, li huma parti mill-ko-
rp.

Kummissjoni: Kif jahdem
il-Muzew fi hdan il-parroc-

¢a?

Kappillan  tal-Hamrun:
Mhemmx relazzjoni bejn il-
membri tal-Muzew irgiel u
dak tan-nisa. Dawn il-mu-
zewijiet tal-bniet jiddepen-
du aktar mis-superjura as-
senjata mis-sacerdot Preca,
milli minnu stess, u dan biex
jevita l-frekwenza zejda
f’dan il-muzew tal-bniet.

Jien imbaghad nipprova
nissorvelja dawn il-muzewi-
jiet. Meta nghid “sorveljan-
za”, din hija xi haga kollha
tieghi, volontarja, u mhux
mitluba, ghax kemm biex
jigu accettati l-membri u
kemm ghall-ftuh u Il-orga-
nizzazzjoni tal-muzewijiet,
jien qatt ma gejt ikkonsultat,
u minn dan jien ma nilmen-
tax ghax naf sew lis-Sac¢erdot
Preca, il-hila tieghu, u 1-
ispirtu tieghu.

Kummissjoni: X'taf fuq il-
vot tal-manswetudni?

Kappillan  tal-Hamrun:
Biex jappartjenu ghall-Mu-
zew, il-membri jridu jiehdu
vot tal-manswetudni, u dan
taht htija ta” dnub venjal:
safejn naf jien.

Kummissjoni: Xi frott tara
li johrog mill-hekk imsejjah
“Muzew”?

Kappillan  tal-Hamrun:
Imgiba 1i mhemm xejn
x'tghid kontriha u edifikanti
tal-membri kollha: kemm
irgiel kif ukoll nisa, ghax
nara li dawk 1i ma jissodis-
fawx lis-superjuri taghhom
fl-imgiba taghhom jitke¢cew

mill-ewwel jew jitilqu. Nara
I-gid 1i johrog mit-taghlim
religjuz. Fic-cirkostanza ta’
Violi u (Manwel) Dimech, il-
membri gabu ruhhom tajjeb
hafna u pattew bil-kbir
ghall-izbalji taghhom.

Anke barra mill-Muzew,
f’¢erti inkontri, il-membri
jgibu ruhhom tajjeb u jafu
jwiegbu tajjeb ghal certi dif-
fikultajiet u jirribattu certi
zbalji. Hija ta” min ifahharha
l-missjoni taghhom li jsejhu

‘mill-gdid lil dawk Ii trasku-

raw il-hajja Nisranija. Zdie-
det ukoll il-frekwenza tas-
sagramenti.

Kummissjoni: X'ma tap-
provax fis-So¢jeta hekk im-
sejha “Muzew”?

Kappillan  tal-Hamrun:
Ma napprovax I-ismijiet tad-
djar u tal-Kumpanija. Li s-
so¢ji nisa ghandhom f’idej-
hom noti tat-teologija. II-pal-
lju: jew id-distintiv tagh-
hom. Dagsxejn spirtu li
jzommu 'l boghod minn qa-
ssisin ohrajn li mhumiex id-
direttur spiritwali taghhom.

Nissuggerixxi 1li l-opra
tkompli ghall-gid kbir li ged
taghmel, ghalkemm dejjem
taht is-sorveljanza tal-Awto-
rita. Fi zmien Monsinjur
Pace, xi sitta jew seba’ snin
ilu, kien imressaq rikors
mis-sacerdot Preca, li ghalih
jien tajt ir-relazzjoni tieghi;
imma ma nafx ir-rizultat.

(traduzzjoni tieghi mit-
Taljan mill-Atti li jinsabu fl-
Arkiviji tal-Kurja u li gew ip-
pubblikati ghall-ewwel dar-
ba bit-Taljan minn Alexan-
der Bonnici fI-1981)
IX-XHIEDA TA'

TLIET QASSISIN

It-tielet fazi tal-inkjesta
kienet tikkonsisti fix-xhieda
ta’ tliet qassisin li jahdmu
f'parrocci differenti: mill-
Imsida, mill-Isla u mill-Mos-
ta. Bejn ix-xhieda tal-kappil-
lani u tal-qassisin kien
hemm wagfa biex il-Kum-
missjoni tkompli tirrifletti u
tiddiskuti u anke ghax 1-
Ghid kien fil-qrib. L-ahhar
kappillan, dak tal-Hamrun,
instema’ jumejn qabel Hadd
il-Palm.

Kif ghaddiet 1-Ottava tal-
Ghid, il-Kummissjoni ssuk-
tat bil-hidma taghha, u fl-
ghaxar sessjoni tat-2 ta’ Mej-
ju, dehru Dun Dward Mif-
sud mill-Imsida u 1-Kanon-
ku Salv Galea mill-Isla. Mif-
sud kien jaf sew lil tal-Mu-

seum ghax kien imur iqarar
fil-Museum tas-subien. Fl-
inkjesta- huwa fahhar lill-
Museum u osserva li seta’
jsir gid akbar kieku jsibhom
min jghinhom anke finan-
zjarjament, izda bhal hafna
mill-kappillani jikkritika I-
teologija, jaghtu direzzjoni
spiritwali lil xulxin, certa
gima “zejda” lejn is-sacerdo-
ti u anke l-kant tal-bniet tal-
Museum. II-Kanonku Salv
Galea, hu Emanuel (li aktar
tard sar Isqof), fahhar il-gid
li kien johrog mill-Museum
imma jaghmel l-istess kriti-
ka li ghamlu hafna mill-kap-
pillani.

DUN EDGAR SALAMONE,

OPPOZITUR KBIR

Dan is-sacerdot Mosti ma
kienx se jissejjah biex jixhed
imma fit-12 ta” April, huwa
kiteb ittra qawwija u negat-
tiva kontra 1-Museum li
baghatha lill-Isqof u dan
ghaddieha lill-Kummissjoni,
proprju dakinhar li ssejhu
quddiemha s-sacerdoti Mif-
sud u Galea.

Salamone kien ma’ Dun
Gorg fis-Seminarju. Huwa
kien ghadu kif ha f’idejh 1-
Oratorju tal-Imgarr li ghalih
kien iddedika l-energija ta’
zoghzitu u kien ged jid-
dispjacih jara z-zghazagh
ihalluh biex imorru I-Mu-
seum. Hmistax-il sena wara
huwa kellu jinhatar Kappil-
lan tal-Imgarr u hadem bis-
shih biex titlesta l-knisja I-
gdida. (Jibga’ maghruf li
kien dahhal il-gbir ta’ bajda
fil-gimgha minn kull familja
u ghalhekk il-koppla tal-
Knisja tal-Imgarr ghandha
forma ta’ bajda.)

Fl-ittra li kiteb bl-Ingliz,
Salamone jsejjah  lill-Mu-
seum “ostaklu serju ghall-
ghaqda fl-isfera ta’ hidma
taghna.” Fuq is-sogji jghid li
dawn huma “psewdo-profe-
ti” u “mhumiex imharrgin u
istruwiti tajjeb u li jippreten-
du li jithmu u jispjegaw 1-
Iskrittura”. Jghid li “qegh-
din jaghmlu minn kollox
biex jiehdu l-aqwa tfal tagh-
na, u fil-kazi fejn irnexxiel-
hom, ahna tlifna kull kon-
troll fughom.”

Fil-5 ta” Mejju, Salamone
deher quddiem il-Kummiss-
joni, anke biex jiehu gura-
ment fuq il-veracita tal-ittra
tieghu, u dan il-qassis ma
sab xejn X'ifahhar fil-Muse-
um. L-uniku kaz fost ix-
xhieda kollha li tressqu li ma
sab xejn tajjeb, ghax il-bgija
kollha semmew il-frott tajjeb
li johrog mill-Museum. Hu
qal li l-Arcipriet tal-Mosta
sempliciment “jittolera biss
‘1 hekk imsejjah Muzew”.
Jikkritika l-fatt li tal-Muse-
um ma jithalltux mal-
katekisti tal-Oratorju, li “jit-
kellmu pubblikament anke
fil-hwienet fuq kwistjonijiet

teologici, bhall-verginita tal-
Madonna, il-predestinazzjo-
ni, aktar bi ftit li xejn edifi-
kazzjoni, u b’xi whud jo-
horgu ddizgustati,” u certa
esterjorita.

Huwa xtaq iressaq anki lil
Karmena Camilleri, eks-Su-
perjura tal-Mosta, halli tigi
ezaminata. Immu jumejn
wara, huwa gharraf b'ittra
lill-Kummissjoni li din ma
setghetx titla” ghax matul il-
gimgha kienet tkun qed
tghallem fl-iskola tal-gvern
imma kienet lesta taghti x-
xhieda taghha bil-miktub
jekk tigi mitluba imma fil-
fatt ma gietx mitluba.
IX-XHIEDA
TAS-SUPERJUR GENERALI
EWGENJU BORG

Ir-raba’ fazi tal-inkjesta
kienet tikkonsisti fix-xhieda
taz-zewg Superjuri Generali.
Fl-istess hin li Dun Edgar
Salamone kien qed jixhed
kontra s-Soc¢jeta tal-Mu-
seum, is-Superjur Generali
Ewgenju Borg, mill-Isla
imma residenti 1-Hamrun,
kien ged jistenna wara I-bieb
biex isejhulu halli jidhol. Din
kienet is-Sessjoni numru 11,
tal-5 ta” Mejju.

Lit-twajjeb haddiem tat-
Tarzna sarulu I-istess misto-
gsijiet li kienu saru lil Dun
Gorg Preca. Borg ikkonfer-
ma l-istqarrijiet tal-Fundatur
tal-Museum. Meta d-dik-
jarazzjonijiet ta” Ewgenju
Borg kienu jagblu ma’ ta’
Dun Gorg dawn ma qagh-
dux jitnizzlu. Dan huwa 1-
verbal shih tax-xhieda ta’
Borg, l-igsar wiehed fl-Ink-
jesta kollha:

I1-11-il sessjoni, 5 ta” Mejju
1916. Jidher Eugenio Borg
mill-Hamrun, Superjur Ge-
nerali tal-Museum, li taht
gurament se jixhed. N.B.
Dan ikkonferma dak li qal
Dun Gorg Preca fid-depo-
zizzjonijiet diversi tieghu.

“Minn Borg, sar maghruf
iktar 1li fil-predikazzjoni,
kemm fis-suggetti kif ukoll
fil-post, lI-appostli huma in-
dipendenti, ghax huma

suggetti mehudin mill-Van-
gelu. Gieli gara li xi hadd
mill-appostli (so¢ji rgiel),
f'xi okkazjoni spjega xi haga
lill-apostolessi (so¢ji nisa),
bil-kunsens ta’ Dun Gorg
Preca, u ghalhekk barra 1-
Museum. Li jithalla f'idejn
il-prudenza tad-direttur spi-
ritwali (lajk) 1i jholl kazi ta’
kuxjenza diversi li jitressqu-
lu. Hadd ma galilhom ma
jagrawx kotba ta’ teologija
morali (infatti xi sogji tradu-
¢ew xi awturi), u li d-diret-
tur spiritwali huma miz-
mum bis-sigriet taht piena
ta’ dnub mejjet.”

IX-XHIEDA
TAS-SUPERJURA
GENERALI GANNINA
CUTAJAR

Gannina Cutajar, minn
Rahal Gdid, 1i kienet ilha
seba’ snin Superjura Gene-
rali tas-socji nisa, ghalget 1-
ahhar fazi tax-xhieda. Is-ses-
sjoni 12, tad-9 ta’” Mejju,
1916, kienet ghaliha biss.
Gannina, tfajla ta’ 23 sena,
kienet imbezzgha meta
ssejhet biex tidher quddiem
il-Kummissjoni. Biex jaghm-
lilha kuragg, missierha Ang-
lu mar maghha, u tawh il-
permess jidhol u jkun pre-
zenti anke wagqt li bintu kie-
net ged taghmel id-depo-
zizzjoni taghha imma ma
tkellimx.

Kif jinnota l-istoriku Ale-
xander Bonnici, “il-Kum-
missjoni kienet attenta ghal
kull kelma ta’ Gannina ghax
fil-fatt kien hemm hafna
pregudizzji dwar il-bniet.
Tkellmet tajjeb meta rrak-
kontat il-grajjiet tal-bidu tas-
socjeta,” imma skont Bonni-
ci, “uriet ukoll 1i lil Dun
Gorg ma kinitx fehmitu ghal
kollox dwar xi punti delikati
hafna bhalma kienu d-di-
rezzjoni spiritwali ... il-pre-
dikazzjoni, it-tberik tal-ilma
u lvot tal-manswetudni.
Forsi d-difett taghha kien
gieghed fil-mod kif hi giegh-
det il-kliem ghax hi fissret
ruhha f'ghamla xi ftit bom-
bastika.”

ju, 1916. Tidher Giovanna
Cutajar, bint Angelo (pre-
zenti fid-dikjarazzjoni) minn
Casal Paola, li taht gurament
se tixhed.

Kummissjoni: X’inhi I-
kariga tieghek fil-Kumpani-

Xi seba’ snin ilu, inkoraggita

minn hija, membru tal-Mu-
seum tal-irgiel, u mistiedna
minn Dun Gorg Preca, ftaht

Museum ghall-bniet f"Rahal
Gdid, 1i kien l-ewwel wie-
hed tal-bniet, u li tieghu
kont superjura lokali. Meta
nfethu aktar muzewijiet
ghall-bniet, jiena gejt mahtu-
ra Superjura Generali.

Kummissjoni: Fhiex jik-
konsisti l-uffi¢ju tieghek ta’
Superjura Generali?

Superjura: L-uffi¢ju tieghi
huwa li nara li jigu osservati
1-Kostituzzjonijiet (ir-regola-
menti); nelegi is-superjuri
lokali, inzur il-muzewijiet, u
naghti rendikont, skont i¢-
c¢irkostanzi, tal-opra lil' Dun
Gorg Preca.

Kummissjoni: Kif isir it-
taghlim fil-Muzew tal-bniet?

Superjura: Dik li tghallem,
titghallem dak li tghallem
jew mill-kotba, bhal Scara-
melli, il-Bibbja bl-Ingliz bin-
noti, l-erba” Evangelji bin-
noti, minn fuljetti miktubin
bl-idejn moghtijin lilna minn
Dun Gorg li hu stess
jispjegalna, meta jzur il-mu-
zewijiet, darbtejn f’xahar
jew aktar, skont il-bzonn.

Kummissjoni: Huwa veru
1i taghtu direzzjoni spiritwa-
li lil xulxin?

Superjura: Id-diretturi spi-
ritwali jistghu jigu ikkonsul-
tati fuq materja ta” kuxjenza
u jiddeciedu jekk il-haga hix
gravi jew le, u allura jekk
hemmx bzonn jew le ta” as-
soluzzjoni. Huma
mizmumin bis-sigriet mill-
Kostituzzjonijiet u mir-rak-
komandazzjonijiet tal-Ispet-
tur Generali. Ma naf qatt li
dan is-sigriet inkiser.

Kummissjoni: Huwa veru
li I-membri nisa jippriet-

kaw?

Superjura:  L-apostolessi
jistghu jipprietkaw, u fil-fatt
jipprietkaw kull gimgha lill-
apostolessi, u kultant anki
lill-bniet. Il-materja tkun as-
senjata mill-Ispettur Genera-
li, izda kull wahda tista’
thejji ruhha ghad-diskors
minn kwalunkwe ktieb Ii
trid. Qabel jipprietkaw iridu
jkunu ghamlu sentejn li fiha
jigu mghallmin minn Dun
Gorg Preca jew minn xi
sacerdot iehor delegat minn
Dun Gorg.

Kummissjoni: X'relazzjoni
hemm bejn il-muzew tas-
subien u dak tal-bniet?

Superjura: Il-muzewijiet
tal-bniet ghandhom spettur
maghzul minn Dun Gorg,
liema spettur jiehu hsieb ik-
tar minn muzew wiehed,
anke tas-subien. Il-muzewi-
jiet tal-bniet huma totalment
segregati minn dawk tas-
subien. Fil-bidu, izda, xi ap-
postlu kien jaghmel xi kon-
ferenza fil-muzew tal-bniet

_ lill-apostolessi. Xi drabi, nir-

ja hekk imsejha tal-Muzew? :
Superjura: Jiena Superjura -

Generali tal-Museum kollu.-

¢ievu xi ghajnuna finanzjarja
mis-superjuri tal-muzewijiet
tas-subien.

Kummissjoni: Veru i s-
superjura  tbierek Il-ilma
wagqt ¢erimonja specjali?

Superjura: Fl-Unjoni ta’
nhar ta’ Hadd, is-superjura
tghaddas domna mbierka fl-
ilma, u wara xi talb, dak 1-il-
ma jitqies imbierek mit-Trin-
ita Qaddisa, bhal meta
wiehed jitfa’ fjuri mberkin
fl-ilma, dan jitqies imbierek.

Kummissjoni: Veru 1i 1-
membri jaghmlu vot tal-
manswetudni?

Superjura: Sakemm wah-
da tkun ghadha fil-Kump-
anija, hija tkun obbligata
ghall-vot tal-manswetudni,
li jobbliga taht htija ta” dnub
mejjet f'erba’ cirkostanzi kif
deskritti  fil-Kostituzzjoni-
jiet.

Kummissjoni: Bhala kum-
panija tiechdu sehem fil-fun-
zjonijiet tal-parroc¢ca?

Superjura: Meta nkunu li-
beri minn dak preskritt fil-
Kostituzzjonijiet tal-Muzew,
ahna liberi li nattendu I-

funzjonijiet tal-parrocca, u

anke niehdu sehem f’la-
qghat religjuzi ohrajn.
Kummissjoni: Xi frott joh-
rog mill-Kumpanija?
Superjura: Isir hafna gid
f’dawn il-muzewijiet, kemm
fost l-apostolessi kif ukoll
fost il-bniet. U huma ta’ gid
kbir ghall-parrocéi.
IL-KONKLUZJONUJIET
TAL-KUMMISSJONI
L-inkjesta diga kienet
hadet fit-tul hafna. Il-mem-
bri tal-Kummissjoni ma set-
ghux jaslu malajr ghal konk-
luzjoni u damu xahar u nofs
biex ghamlu dan. Kien il-
Hamis, 22 ta’ Gunju, festa ta’
Corpus li 1-Kummissjoni
ipprezentat il-konkluzjoni

taghha lill-Arc¢isqof Mawru
Caruana.

II-President tal-Kummiss-
joni, Mons. Luigi Attard (li
kien ukoll il-konfessur ta’
Dun Gorg), u l-membri I-
Kanonku Karm Schembri u
Patri Lwig Briffa ghamlu
gabra tajba hafna ta’ kulma
ntqal mix-xhieda li semghu.
B'mod bilan¢jat u minghajr
pregudizzju, spjegaw x’kien
hemm li jagblu mieghu u
x’kien hemm li xtaqu jigi
kkundannat.

“... billi naghrfu I-gid im-
mens li 1-Kongregazzjoni
ghamlet u ghadha taghmel
fid-djocesi, u ghax nibzghu
li dan il-gid kollu jista” jin-
tilef jekk ghal xi raguni din
il-Kongregazzjoni hekk me-
ritevoli tieqaf jew ixxolji,
dawn huma I-fehmiet umli
taghna: (1) 1i din ghandha
tibqa’ tezisti (2) li malajr
kemm jista’ jkun Dun Gorg
Preca jaghmel ir-Regoli u I-
Kostituzzjonijiet biex ikunu
approvati  mill-Eccellenza
Tieghek...” '

II-Kummissjoni taghti 16-
il parir b’kollox lill-Isqof.
Fosthom, tissuggerixxi li
jispi¢ca l-isem “Museum” u
l-Kumpanija tibda tissejjah
“Kongregazzjoni ta’ Kate-
kisti Ulied il-Papa”. Li
jitnehhew titli bombastici 1i
kellhom is-so¢ji bhal “ap-
postli” u “teologi”. Li kemm
jista" jkun il-laqghat tal-
Kumpanija ma jsirux fhin
il-funzjonijiet tal-parrocei. Li
l-membri ma jibgqghux
jaghtu direzzjoni spiritwali
lil xulxin. Li ma jaghmlux
prietki imma biss spjega tal-
Katekizmu. Li ma jistudjawx
u ma jghallmux it-Teologija.
Li ma jbierkux ilma. Li ma
jilbsux il-pallju. Li kull dar
tal-Kumpanija tkun far-
monija mal-Kappillan. U li
lI-ogsma tal-Bniet ikunu biss
klassijiet tad-duttrina.

“Dan huwa dak kollu li
ghandna l-unur nissotto-
mettu lill-E¢cellenza Tie-
ghek, u nhallu f’idejn il-pru-
denza tieghek li tilqa’, tap-
prova jew tirrigetta dan is-
suggeriment taghna, filwaqt
li nitolbuk tiehu I-mizuri op-
portuni  ghall-konservazz-
joni tal-Kongregazzjoni
msemmija, li b’tant zelu
tippromwovi l-glorja ta” Alla
u l-gid spiritwali tal-poplu
tad-djocesi tieghek.”

[I-Kummissjoni ma kell-
hiex il-poter li tiehu deciz-
joni. Is-setgha kienet biss
f’idejn 1-Isqof. U l-Isqof Ca-
ruana dam kwazi disa’ xhur
biex ha de¢izjoni. Dan gham-
lu fis-6 ta’ Marzu, 1917,
kwazi ghaxar snin ezatt
wara I-ftuh tal-ewwel dar
tal-Museum.

Disa’ xhur ohra, meta
nfakkru l-mitt sena mill-
konkluzjoni tal-Inkjesta, in-
komplu naghtu aktar taghrif
li hafna minnkom qarrejja
geghdin issibu ta’ interess.



